Qorti tal-Appell Kriminali
Onor. Imhallef Dr. Edwina Grima LL.D.

Appell Nru: 154/2019

1I-Pulizija

Vs

Roque (Ronnie) Polidano

[1lum 30 ta’ Ottubru, 2020

[1-Qorti,

Rat l-akkuzi dedotti kontra l-appellant Roque (Ronnie) Polidano detentur tal-
karta tal-identita Maltija bin-numru 578362(M), akkuzat quddiem il-Qorti
tal-Magistrati (Malta) bhala Qorti ta’ Gudikatura Kriminali akkuzati talli:

Nhar id-29 ta’ Novembru 2011 u kif ukoll fil-granet u x-xhur ta’ wara,
fir-raba maghrufa bhala Ta’ Germun u Tal-Geddum fil-limiti ta’ Hal
Safi ezattament fir-razzett bla hsieb li jisraq jew li jaghmel hsara

lil Carmen Polidano fil-pussess ta’ hwejjigha.

Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali, tal-14 ta’ Mejju, 2019 fejn sabet lil-imputat hati tal-akkuza kif
dedotta kontra tieghu u kkundannatu jhallas multa ta’ €300 u ordnat li
jirriprestina dak li allegat il-kwerelanti Carmen Polidano taht id-direzzjoni

tal-Perit Valerio Schembri fi zmien tlett (3) xhur u fin-nuqqas ghandhom



japplikaw id-disposizzjonijiet tal-Artikolu 377(3) tal-Kap 9 tal-Ligijiet ta’

Malta.

Rat ir-rikors tal-appellant Roque sive Ronnie Polidano, pprezentat fit-30 ta’

Mejju, 2019, fejn talab lil din 1-Qorti:

1)

2)

3)

Tannulla s-sentenza appellata u sabiex ma tipprivax lill-esponenti
mid-dritt ta’ ‘doppio esame’ tordna lir-Registratur jibghat l-atti lill-
Ewwel Qorti biex terga’ tisma’ mill-gdid ix-xhieda tal-istess
kwerelanti Carmen Polidano, liema xhud ghandha tigi debitament
traskritta u l-appellant jerga’ jitpogga fl-istat 1li kien fis-seduta tat-

12 ta’ Gunju, 2012, ossia gqabel ma xehdet il-kwerelanti;

Fin-nuqqas illi 1-ewwel talba tigi milqugha, li tirrevoka s-sentenza
appellata u tiddikjara lill-esponenti mhux hati tal-imputazzjonijiet

migjuba kontra tieghu;

Fl-eventwalita’ li l-ebda wahda mit-talbiet tal-appellant ma tigi

milqugha li tirriforma l-piena ghal wahda iktar ekwa u gusta.

Rat l-atti u d-dokumenti kollha.

Rat il-fedina penali aggornata tal-appellant esebita mill-prosekuzzjoni fuq

ordni tal-Qorti.

Rat is-sentenza ta’ din il-Qorti tat-30 ta’ Settemrbu 2020 li permezz taghha

ddikjarat is-sentenza impunjata nulla u bla effett skont il-ligi u bis-setgha

moghtija lilha bl-artikolu 428(3) tal-Kodici Kriminali ordnat it-trattazzjoni

mill-gdid fil-mertu tal-kaz

Semghet lill-partijiet jiddikjaraw li ged jistriehu fuq il-provi diga kkumpilat u

it-trattazzjonijiet minnhom maghmula.



Ikkunsidrat:

[lli annullata s-sentenza appellata 1-Qorti ser titratta l-mertu mill-gdid u
ghalhekk ser tghaddi biex taghmel apprezzament de novo tal-atti probatorji
kif ikkumpilati quddiem 1-Ewwel Qorti u wkoll tax-xiehda mismugha

quddiem din il-Qorti issa fi stadju ta’ revizjoni.

[li allura dawk l-aggravji marbuta man-nullita’ tal-proceduri quddiem 1-
Ewwel Qorti illum huma sorvolati, b’'mod ewlieni dak imqgangal fl-ewwel
aggravju dwar in-nullita’ tal-proceduri quddiem 1-Ewwel Qorti fuq il-
premessa unika illi x-xiehda tal-kwerelanti Carmen Polidano ma gietx
irregistrata u ma tinsabx traskritta in atti. Dan ukoll ghaliex il-kwerelanti
mhux biss regghet iddeponiet quddiem l-espert nominat mill-Ewwel Qorti, 1-
Perit Valerio Schembri, fejn ezebiet xi dokumenti u giet anki kontro-
ezaminata, izda ukoll offriet ix-xiehda taghha quddiem din il-Qorti sabiex

b’hekk l-atti huma shah u kompluti.
Ikkunsidrat:

[li l-appellant iressaq difiza preliminari marbuta maz-zmien indikat fl-
akkuza li fil-fehma tieghu ma jikkombac¢jax maz-Zmien meta sehh Il-att
inkriminatorju. Jishaq illi r-reat ta’ ragion fattasi li huwa ta’ natura
kommissiva u li allura jinvolvi azzjoni pozittiva da parti ta’l-agent gie indikat
fic-citazzjoni li sehh zmien wara dak iz-zmien indikat fil-provi li hemm fl-

atti.

[lli huwa indubitat illi fiz-zmien indikat fl-akkuza 1-allegat stat anti guridiku
kien fis-sehh. Mhux biss izda miz-zmien meta saret l-ewwel kwerela tad-29
ta’ Novembru 2011, l-istat anti-guridiku kompla jippersisti, bil-kwerelanti
tallega illi l-appellant u missieru Annunziato Polidano komplew jaghmlu
azzjonijiet ohra kommissivi fl-istess raba. Illi fil-fehma ta’ din il-Qorti iz-
zmien indikat fl-akkuza meta sehh 1-konsumazzjoni tar-reat kien ikun vitali
sabiex tirnexxi l-azzjoni penali meta dak ir-reat ikun ta’ natura istantanja
immaterjalment jekk l-effetti ta’l-istess att kriminuz humiex ta’ natura

permananti o meno.



Issa ir-reat ta’ ragion fattasi, ghalkemm inizzjat b’att pozittiv jew negattiv li
iwassal ghal konsumazzjoni tieghu, madanakollu ma jistax jinghad illi dak
ir-reat ghandu jitqgies bhala wiehed istantanju gjaldarba 1l-azzjoni kriminali
ma tigiex ezawrieta ghaliex il-konsumazzjoni tieghu jibga’ fis-sehh kemm il-

darba l-agent b’azzjoni tieghu voluta u pozittiv ma iwaqqafx dak l-istat

)

antiguridiku maghmul minnu biex b’hekk ir-reat jassumi karattru ta

natura permanenti u mhux iktar istantanju.

[lli d-distinzjoni fina bejn in-natura tar-reat istantanju u permanenti gew
definiti f'sentenza moghtija minn din il-Qorti kif diversament ippresjeduta

fil-kawza I1-Pulizija vs Carlo Stivala (deciza 20/09/2007) fejn gie hekk deciz:

“Il-kriterju jew kriterji li toffri d-duttrina ghalbiex jigi deciz, fin-
nuqqas ta’ disposizzjoni espressa fil-ligi, jekk ir-reat hux wiehed
istantanju jew permanenti gew imfissra mill-Qorti Kriminali (li
allura kienet tisma’ appelli mill-Qorti talMagistrati) fis-sentenza
taghha tat-28 ta’ Marzu 1960 fl-ismijiet Il-Pulizija v. Emanuel
Spiteri . F’din is-sentenza, il-kompjant Imhallef Guze™ Flores kien
gal hekk:

“...fir-reat istantanju, fil-mument stess li jikkonkorru l-elementi
kostituttivi tieghu, ir-reat huwa konsumat u ezawrit, allavolja
jibqghu l-effetti tal-vjolazzjoni tal-ligi, bhal fil-kaz ta’ omicidju,
lezjonijiet personali, serq. Fir-reat permanenti, ghalkemm ir-reat
jigi kunsmat meta jkunu realizzati l-elementi essenzjali tieghu,
listess reat ma jigix ezawrit, imma jibga’ stat ta’ konsumazzjoni
sa kemm jibqa’ filpoter tal-agent 1li jwaqqaf, b’mod effikaci
quddiem il-ligi, l-istat antiguridiku kreat bl-att inizjali posittiv
jew negattiv, bhal kaz ta’ sekwestru tal-persuna, pussess illegali
ta’ armi. Hekk il-Qorti tal-Kassazzjoni taljana (Repertorio, 1952,
col. 2300): ‘Il reato istantaneo con effetto permanente si concreta
in un wunico atto di volonta® seguito da wuna situazione
antigiuridica che si protrae indipendentemente da un ulteriore
atto volitivo dall’agente: mentre nel reato permanente la volonta®
criminosa, perdurante oltre il primo momento consumativo del
reato, puo” essere fatta cessare dalla stessa volonta™ del soggetto
attivo.’”

Dan ifisser allura illi ghalkemm huwa minnu illi z-zmien indikat fic-
citazzjoni (li f'dan il-kaz iservi bhala avvizo da comparire) ma jindikax b’'mod
preciz l-ewwel mument tal-konsumazzjoni tar-reat, madanakollu billi 1-
konsumazzjoni ta’l-istess baga’ fis-sehh bl-istat antiguridiku allegatament

ikkrejat mill-appellant baga’ jippersisti u dan bi dritt pretiz li ighid 1i ghandu



tant illi gew kommessi azzjonijiet ohra vjolattivi tad-drittijiet tal-kwerelanti,
dan wassal sabiex ir-reat fl-istat permanenti tieghu baga’ fis-sehh anke fiz-

zmien indikat fic-citazzjoni.

Ili l-akkuza migjuba fil-konfront tal-appellant tindika bhala Zmien meta
sehh l-allegat reat bhala dak tad-29 ta’ Novembru 2011 kif ukoll il-granet
u x-xhur ta’ wara din id-data. Din id-data tikkombac¢ja mad-data tal-
ewwel kwerela illi giet mibghuta lill-pulizija fliema kwerela issir referenza
ghal ittra ohra datata 1-15 ta’ Novembru 2011 u ¢ioe madwar gimghatejn
gabel. F’din il-kwerela jigi allegat illi komplew isiru hsarat fir-raba tal-
kwerelanti kemm minn Annunziato Polidano kif ukoll minn ibnu l-appellant
odjern, tant illi l-ewwel kwerela uffi¢jali giet segwita b’zewg kwereli ohra
datati 1-15 ta’ Dicembru 2011 u 1-4 ta’ Jannar 2012 fejn fkull wahda minn
dawn il-pulizija kienu gedghin jigu nfurmati b’xogholijiet addizzjonali illi
kienu qeghdin isiru fir-raba tal-kwerelanti u fejn konsegwentement il-

pulizija kienu gqedghin jigu nterpellati sabiex jiehdu 1-proceduri appoziti.

Ili issir referenza ghal dawn il-kwereli ukoll fl-affidavit tas-Surgent PS879
Josef Galea, fejn hemm indikata d-data meta dawn il-kwereli waslu 1-
ghassa, liema data tikkombacéc¢ja wkoll mat-timbru li jinstab fuq il-kwereli n
kwistjoni izda 1li jgorru d-dati precedenti kif hawn fuq indikati.! Jidher
allura illi 1-ksur allegat mill-kwerelanti baqga’ ghaddej tant illi x-xogholijjiet illi
allegatament saru bi ksur tal-ligi fir-raba taghha zdiedu tul iz-Zmien tal-
kwereli stess u fejn l-effetti ta’ dawn ix-xogholijiet, dejjem allegatament,
baqghu jinhassu mill-istess kwerelanti li tilmenta li kienet ged tigi m¢ahhda

mill-uzu tar-raba taghha u ta’ bir komuni li hemm f’din ir-raba.

Konsegwentement l-appellant ma ghandux ragun f'din id-difiza gdida minnu

migjuba ‘il quddiem u qged jigi michud.

Ikkunsidrat:

L1l-kwereli uffi¢jali jinstabu inseriti fil-process fl-ismijiet Pulizija vs Annunziato Polidano li nstema
kontestwalment ma dan il-kaz filwaqt illi 1-affidavit jinstab f’entrambe 1-processi.



Sorvolat dan il-punt ta’ dritt, il-Qorti ser tghaddi ghall-apprezzament de
novo tal-fattispecje ta’ dan il-kaz. L-appellant jishaq illi mil-fattispecje tal-
kaz ma johorgux l-elementi ta’ dritt mehtiega sabiex jissussisti r-reat ta’
raggion fattasi. Dan jghidu peress illi l-prosekuzzjoni ma resqitx prova ta’
pussess jew titolu fiidejn l-kwerelanti tal-propjeta’ mertu tal-kaz u wkoll illi
ma saritx il-prova tal-element formali tar-reat. Fuq kollox jishaq illi 1-atti
spoljativi ma sarux minnu u kwindi qatt ma jista’ jinsab hati tar-reat lilu

addebitat.

[li minn ezami tal-atti jirrizulta illi nhar il-21 ta’ Dicembru 2011 il-pulizija
tal-ghassa taz-Zurrieq ircevew zewg kwereli datati rispettivament id-29 ta’
Novembru 2011 u I-5 ta’ Dicembru 2011 fejn 1-kwerelanti Carmen Polidano
allegat illi hi sofriet danni volontarji fir-raba’ u kmamar 1li ghandha fta
Germun 1/o Hal-Far u dan allegatament meta certu Annunziato Polidano,
missier l-appellant, waqqga’ l-hitan, kisser katnazzi, kisser serraturi, fetah
bieb ta’ ghalqa u waddab gebel fl-ghalga, apparti li ghamel hsara f’sigra tal-
harrub 1li hija protetta bil-ligi. Tallega ukoll fit-tieni kwerela illi dan
Annunziato Polidano ghamel hsara volontarja direttament jew indirettament
flimkien ma’ ibnu Roque Polidano, l-appellant, meta dawn fethu kontra r-
rieda taghha bibien fir-raba u sahansitra serqu sigar taz-zebbug. Meta gie
mitkellem Annunziato Polidano, hu allega illi Carmen Polidano kienet

mizzewga lil huh illum mejjet, izda kien ilu prokuratur ta’ dawn l-artijiet li

huma registrati fuqu ghal dawn l-ahhar erbghin sena.

F1-20 ta’ Jannar 2012 imbaghad saret kwerela ohra u li in forza ta’l-istess
ittiehdu passi kriminali fil-konfront ta’ dawn it-tnejn minn nies ghar-reat
mahsub fl-artikolu 85 tal-Kodi¢i Kriminali billi kien ged jigi impedut l-access
tal-kwerelanti ghar-raba 1i allegatament kien fil-pussess taghha bl-
azzjonijiet taghhom. Meta mitkellem, l-appellant, ghalkemm jikkontendi illi
missieru kellu drittijiet fuq din ir-raba’, madanakollu jichad illi 1-atti

nkriminatorji saru minnu.

Ikkunsidrat:



Ili ir-reat ta’ raggion fattasi huwa regolat mill-artikolu 85 tal-Kapitolu 9, bl-
elementi tar-reat diversi drabi ribaditi fil-gurisprudenza tal-qrati taghna
bhala dawk is-segwenti:

a) att estern li jimpedixxi persuna ohra minn dritt li hija tgawdi u

li jkun sar bid-dissens esplicitu jew implicitu ta’ dik il-persuna;

b) l-imputat irid jemmen li qed jagixxi bi dritt;

c)ix-xjenza tal-imputat li gqed jiehu b’idejh dak li suppost jiehu
tramite l-process legali;

d) li 1-att ma jinkwadrax ruhu f'reat aktar gravi;

Inoltre, ir-reat ma jissustix meta l-att materjali jikkonsisti fir-
ritenzjoni ta’ pussess li dak li jkun gja kellu2.

Issa ghar-rigward tal-kwistjoni tat-titolu u tal-pussess, jidher ¢ar mid-
dic¢itura tal-ligi illi min jikkometti r-reat ta’ raggion fattasi ma jistax jigi
skuzat minhabba I-fatt li hu ghandu titolu fuq l-oggett jew fuq il-propjeta li
ged jippretendi d-dritt fugha. Ir-reat jista’ jissusisti anke meta 1-vittma tar-
reat tkun tgawdi minn sempli¢i pussess jew detenzjoni tal-oggett kif ukoll
sempli¢ciment meta persuna jkollha d-dritt li tgawdi jew tuza l-haga jew il-
propjeta’ u li hi ma tkunx tista tkompli b’dan 1-uzu jew tgawdija minhabba I-
azzjoni ta’ min ikommetta r-reat. Infatti skond il-kaz fl-ismijiet Pulizija vs
Joseph Bongailas?, il-Qorti tal-Appell ikkunsidrat is-segwenti:
L-Artikolu 85 tal-Kodici Kriminali 1li jittratta dwar ir-ragion
fattasi, bl-ewwel rekwizit tieghu, kjarament iqis bhal agir
kriminali kull att ta' xi hadd li jfixkel lil xi haddiehor fil-pussess
ta' xi haga li qed igawdi. L-imsemmi artikolu, ghalhekk, jittutela
l-pussess tal-haga u mhux necessarjament wukoll il-propjeta’

taghha. Il-kelma pussess, ghalhekk, tinkludi l-uzu jew dgawdija ta'
dik il-haga.

Li hu importanti, ai fini ta' 1-Artikolu 85 tal-Kap. 9, dejjem
riferibbilment ghall-ewwel element kostituttiv tieghu huwa jekk
effettivament sa dik in-nhar li sar dan l-allegat att ta'spoll mill-

2 Pulizija vs Anthony Zahra de¢iza mill-Qorti tal-Appell Kriminali Sede Inferjuri kif ippreseduta mill-Imhallef
Lawrence Quintano u datata I-20 ta’ Gunju 2014. Ara wkoll fost ohrajn Pulizija vs Mario Bezzina, de¢iza mill-
Qorti tal-Appell Kriminali Sede Inferjuri kif ippreseduta mill-Imhallef David Scicluna u datata 26 ta’ Mejju
2004, 1I-Pulizija vs Michael Lungaro, deciza mill-Qorti tal-Appell Kriminali Seded Inferjuri kif ippreseduta
mill-imhallef Joe Galea Debono u datata 1-15 ta” Mejju 2003u Pulizija vs Eileen Said de¢iza mill-Qorti tal-
appell Kriminali Sede Inferjuri ppreseduta mill-Imhallef Joe Galea Debono u datata d-19 taz Gunju 2002.

33 Qorti tal-Appell Kriminali Sede Inferjuri, ippreseduta mill-Imhallef Patrick Vella u datata 22.10.2001.



appellant, kellhomx il-kwerelanti 1-pussess, ossija 1-uzu u/jew id-
dgawdija tal-fond in kwistjoni.

Ukoll fl-appell il-Pulizija vs John Vassallo#, il-Qorti qgieset illi

‘Id-dicitura ta' 1-artikolu hija cara u l-legislatur certament ried illi
jigi evitat kull tfixkil, hu ta' liema natura hu, anki fis-semplici
pussess. Tali pussess jinkludi wkoll kif gie ripetutament deciz
minn din il-Qorti, anke s-semplici drittijiet normalment
kompetenti lill-persuni koncernati.’

Fl-istess vena fis-sentenza fl-ismijiet il-Pulizija vs Anthony Micallef inghad

is-segwenti:

Apparti 1li l-azzjoni kriminali u l-azzjoni civili jitmexxew
indipendentement minn xulxin (Artikolu 6, Kap. 9), ir-reat
ipotizzat fl-imputazzoni huwa dak ta' delitt kontra 1-
amministrazzjoni tal-gustizzja, u aktar precizament id-delitt ta' 1-
uzu kontra 1l-ligi mill-privat tas-setghat ta' l-awtorita™ pubblika. L-
Artikolu 85 tal-Kodici Kriminali hu intiz mhux biex jipprotegi 1-
proprjeta’, mobbli jew immobbli, ta' dak li jkun - ghal tali
protezzjoni hemm 1l-azzjoni civili - izda biex jipprevjeni 1-
uzurpazzjoni mill-privat tas-setghat ta' l-awtorita® pubblika.
Isegwi ghalhekk li, indipendentement mill-protezzjoni moghtija
permezz ta' l-azzjoni jew azzjonijiet civili, jekk jirrizulta bhala
fatt li kien hemm l-uzurpazzjoni ravvizata fl-imsemmi Artikolu
85, il-Qrati ta' Gustizzja Kriminali ghandhom jagixxu
tempestivament biex jirristabilixxu l-ordni pubblika permezz tas-
sanzjoni penali.

I-Qrati ta' Gustizzja Kriminali ghandhom addirittura s-seta' li
jiddeterminaw kwistjonijiet civili incidentali ghar-risoluzzjoni tal-
vertenza penali.

Ikkunsidrat:

I[ssa minn ezami tal-atti ghandu jemergi illi permezz ta’ skrittura ta’
lokazzjoni illi saret fuq l-artijiet mertu ta’ dawn il-proceduri datata 1-4 ta’
Gunju 1990 hemm indikat il-gsim taz-zona maghrufa bhala Tal-Geddum, u
fejn fost l-inkwilini hemm indikati Annunziato Polidano, missier il-

kwerelant, kif ukoll Carmelo Polidano u martu Carmela nee’ Zammit, 1-

4 Qorti tal-Appell Kriminali Sede Inferjuri, ippreseduta mill-Imhallef Godwin Muscat Azzopardi u datata
22.3.1991.



kwerelanti fdawn il-proceduri. Dan ifisser illi sahansitra mis-sena 1990 ‘il
quddiem, kienu missier l-appellant u l-kwerelanti u zewgha, illum defunt, li
kienu jgawdu b’titolu ta’ lokazzjoni porzjon tal-ghelieqi n kwistjoni. Issa
kemm il-kwerelanti kif ukoll bintha Pauline Polidano jixhdu illi huma minn
dejjem kellhom id-dritt ta’ uzu u tgawdija fuq din ir-raba’, jew ghallinqas fuq
il-porzjon assenjata lilhom. Dan l-uzu u tgawdija izda gie imxekkel meta
inbena hajt u saret xatba minn Annunziato Polidano u dan b’pretensjoni ta’
dritt minnu ventilata ghaliex fil-fehma tieghu huwa ghandu jedd fuq ir-raba
kollu kemm dik il-porzjon assenjata lilu kif ukoll dik assenjata lir-ragel tal-
kwerelanti illum mejjet. Ix-xhud Alexander Cauchi fil-fatt jixhed illi dan
Annunziato Polidano stqgarr mieghu illi huwa ried lil kwerelanti u 1-familja
taghha johorgu minn din ir-raba ghalkemm jaf ben tajeb li sa minn zmien
ilu hu kien jahdem din ir-raba mar-ragel tal-kwerelanti u dan kif anke

jixhed ix-xhud Antonio Polidano.

Issa ghalkemm jirrizulta mill-atti illi Annunziato Polidano qed jippretendi illi
ghandu xi drittijiet fuq l-art tal-kwerelanti, ma jistax jinghad illi l-appellant,
ghalkemm jigi iben l-imsemmi Annunziato, qed jippretendi hu ukoll li
ghandu xi dritt fuq l-istess ghalkemm jidher illi qed jiehu in-naha ta’
missieru f'din il-vertenza litiguza. Illi ghalkemm l-kwerelanti tilmenta illi bil-
hajt li nbena u x-xatba msakkra b’katnazz hija giet prekluza milli tuza jew
taccedi ghar-raba taghha peress illi kemm Annunziato Polidano kif ukoll
ibnu Ronnie, l-appellant, ghamluh taghhom u tilmenta ukoll illi hija giet
prekluza ukoll milli tuza tal-bir li kien komuni peress illi anke hawn sar bieb
b’cavetta minn naha taghhom, madanakollu ma jidhirx illi hija rat lill-

appellant jaghmel dawn 1-atti nkriminatorji.

Ili fil-fatt, ghalkemm il-kwerelanti Carmen Polidano u bintha Pauline jghidu
illi huma kienu gew avvicinati mill-appellant Roque Polidano rigward 1-uzu
tal-bir, madanakollu ma hemm l-ebda prova illi 1-att spoljattiv li mpedixxa lil
kwerelanti mill-uzu ta’l-istess sar mill-appellant. Fil-fatt Pauline Polidano
stess tghid fix-xiehda taghha li ma kienx l-appellant li bena 1-hajt. Kif
tikkonferma l-kwerelanti stess li x-xoghol sar minn Annunziato Polidano

meta tirreferi ghalih bhala “ix-xih”. Kif langas ma hemm prova illi kien xi att



pozittiv tal-appellant illi mpedixxa lil kwerelanti mill-uzu tar-raba taghha
ghalkemm jidher illi huwa kien ikun presenti fir-raba flimkien ma’ missieru
Annunziato. Dawn il-fatti probatorji huma wkoll riflessi fir-rapport imhejji
mill-Perit Valerio Schembri li jindika illi dawn ix-xogholijiet ma sarux mill-
appellant. Di piu” hemm ammissjoni minn missier l-appellant Annunziato
Polidano, li llum il-kaz tieghu ghadda in gudikat, illi kien hu li ghamel ix-
xatba, qaccat xi sigar u bena hajt sabiex jimpedixxi lill-kwerelanti mill-

taccedi ghar-raba taghha.

Dan ifisser illi l-element materjal mehtieg sabiex tissussisti 1-htija huwa ghal
kollox nieqges billi ma hemm ebda prova in atti li l-att spoljattiv dirett biex
jimpedixxi lill-appellant mit-tgawdija tar-raba taghha u tal-bir saru mill-

appellant.

Ghal dawn il-motivi 1-Qorti taqta’ u tiddeciedi billi tiddikjara lill-appellant

mhux hati tal-akkuza migjuba fil-konfront tieghu u ghalhekk tghaddi biex

tilliberah mill-istess.

(ft) Imhallef

Vera Kopja

Joyce Agius
Deputat Registratur

